
QORTI TAL-APPELL KRIMINALI
Onor. Imhallef Dr. Neville Camilleri
B.A., M.A. (Fin. Serv.), LL.D., Dip. Trib. Eccles. Melit.

Appell Numru 239/2018

I1-Pulizija
Vs.

Justin Rocco

[lum id-9 ta” Mejju 2023
I1-Qorti,

Rat l-imputazzjonijiet migjuba kontra l-appellant Justin Rocco,
detentur tal-Karta tal-Identita” bin-Numru 27992(M), akkuzat
quddiem il-Qorti tal-Magistrati (Malta) bhala Qorti ta” Gudikatura
Kriminali talli fit-13 ta’ Ottubru 2015 ghall-habta ta” 06:15hrs fi
Triq it-Tlieta u Ghoxrin t"April, Qormi saq vettura bin-numru tar-
registrazzjoni DBT 987 ta” -ghamla Peugeot:

1. b’manjiera traskurata;

2. b’manjiera bla kont;

3. fl-istess data, lok u hin b’'nuqqas ta” hsieb, bi traskuragni jew
b'nuqqas ta’ hila fl-arti jew professjoni jew b'nuqqas ta’ tharis
tar-regolamenti tat-traffiku, involontarjament ikkaguna offizi
ta” natura hafifa fuq il-persuna ta” Michelina Cassar skont kif
iccertifikat Dr. Maria Tabone (MD 3609) mill-MDH.

II-Prosekuzzjoni talbet ukoll li l-imputat jigi skwalifikat mil-
licenzji kollha tieghu tas-sewqan.

Rat is-sentenza tal-Qorti tal-Magistrati (Malta) bhala Qorti ta’
Gudikatura Kriminali tal-10 ta’ Mejju 2018 fejn il-Qorti, filwaqt li
lliberat lill-imputat mit-tieni (2) imputazzjoni, sabitu hati tal-
ewwel (1) u tat-tielet (3) imputazzjoni b’dan illi l-ewwel (1)
imputazzjoni hija ghall-fini ta’ piena assorbita fit-tielet (3)
imputazzjoni u, wara li rat Artikolu 226 tal-Kapitolu 9 tal-Ligijiet
ta” Malta u Artikolu 15(1)(a)(2) tal-Kapitolu 65 tal-Ligijiet ta’
Malta, ikkundannatu erba” mitt Euro (€400) multa u tmint ijiem
sospensjoni tal-licenzji tas-sewqan b’effett minn nofsilejl ta’
dakinhar tas-sentenza.

Rat ir-Rikors tal-appellant ipprezentat fil-25 ta” Mejju 2018 fejn
talab lil din 1-Qorti sabiex: “tirriforma s-sentenza appellata billi: (1)
Tikkonfermaha fdik il-parti taghha fejn sabet lill-appellant mhux hati
tat-tieni (2) akkuza;, u (2) Thassarha u tirrevokaha f'dik il-parti taghha
fejn sabet lill-appellant hati tal-ewwel (1) u t-tielet (3) akkuzi, u kwindi
tilliberah minn kull imputazzjoni, htija u piena.”

Rat l-atti u d-dokumenti kollha.

Rat illi dan l-appell ¢gie assenjat lil din il-Qorti kif preseduta fid-9
ta’ Jannar 2023 b’” Assenjazzjonijiet ta’ Kawzi u Doveri” moghti
mis-S.T.O. Prim’Imhallef Mark Chetcuti.

Rat il-fedina penali aggornata tal-appellant ezebita mill-
Prosekuzzjoni fuq ordni tal-Qorti.

Rat it-traskrizzjoni tas-sottomissjonijiet bil-fomm li kienu saru
quddiem din il-Qorti kif diversament preseduta.

Semghet, fis-seduta tal-21 ta’” Marzu 2023, lill-konsulenti legali
jiddikjaraw li ma kellhom xejn aktar xi jzidu mas-sottomissjonijiet
li kienu diga’ saru quddiem din il-Qorti kif diversament
preseduta.

Ikkunsidrat

Illi wara li din il-Qorti fliet l-atti processwali kollha rrizultalha li
jkun opportun li tqajjem punt proc¢edurali ex officio.

Il jirrizulta 1i fis-seduta tas-27 ta” Settembru 2017 (a fol. 18), il-
Prosekuzzjoni talbet lill-Ewwel Qorti sabiex ikun hemm bdil fit-
tielet (3) imputazzjoni fis-sens li minn offiza ta’ “natura hafifa”
ssir ta” “natura gravi”, liema talba giet milqugha dakinhar stess.
Ghandu jinghad li minkejja li saret din il-bidla dwar in-natura tal-
offiza ma saret l-ebda korrezzjoni fi¢c-¢itazzjoni (a fol. 1) b’dan illi
¢-¢itazzjoni msemmija baqghet taqra “natura hafifa”.

Illi skont Artikolu 216 tal-Kapitolu 9 tal-Ligijiet ta” Malta, liema
artikolu jirrigwarda l-offiza gravi fuq il-persuna, il-piena fi Zmien
li sar l-allegat reat kienet igorr maghha minn tliet xhur sa tliet snin
prigunerija. Ghal kull buon fini jinghad li llum bl-emendi tal-Att
XII tal-2018 din saret minn sena sa seba’ snin prigunerija.

Illi ghandu jinghad ukoll 1i bl-emendi li saru b’ Att VIII tal-2015 il-
kompetenza originali tal-Qorti tal-Magistrati telghet minn sitt
xhur ghal sentejn u 1i gialadarba l-offiza saret wahda gravi minn
wahda hafifa, allura dan ifisser li din hija ‘I fuq mill-kompetenza
tal-Qorti tal-Magistrati minhabba li I-kompetenza, skont Artikolu
370 tal-Kapitolu 9 tal-Ligijiet ta” Malta, hija dik ta’ sentejn.

Illi, apparti dak li nghad hawn fuq, ghandu jinghad ukoll li minn
riferenza lejn is-sentenza appellata (a fol. 57 et seq.) jirrizulta li meta
I-Ewwel Qorti nizzlet l-imputazzjonijiet li taghhom l-appellant
allura imputat kien gie akkuzat bih quddiemha, fit-tielet (3)
imputazzjoni hemm miktub li “involontarjament ikkaguna offizi
ta’” natura hafifa” mentri aktar tard fis-sentenza, ezatt qabel id-
decide, 1-Ewwel Qorti qalet: “din il-Qorti tikkonkludi Ii I-

Prosekuzzjoni ppruvat li Michelina Cassar sofriet offizi fuq il-persuna
taghha u li dawn kienu ta’ natura gravi” (a fol. 62).

Illi, tenut kont ta” dak li nghad hawn fuq, hemm lok li din il-Qorti
tiddikjara l-proceduri kollha quddiem 1-Ewwel Qorti, inkluz is-
sentenza appellata, bhala nulli. Bhal ma ghamlet din il-Qorti
diversament preseduta minhabba ragunijiet differenti fis-sentenza
moghtija fil-5 ta’” Gunju 2003 fl-ismijiet II-Pulizija vs. Christian
Debono (Numru 92/2003), din il-Qorti ser tibghat l-atti tal-kawza
lura lill-Ewwel Qorti sabiex il-kaz jerga’ jinstema’ u jigi dec¢iz mill-
gdid skont il-ligi.

Decide

Ghal dawn il-motivi, din il-Qorti qed tiddikjara l-proceduri
quddiem l-Ewwel Qorti nkluz is-sentenza appellata nulli u, biex
ma c¢cahhadx lill-partijiet mill-benefic¢ju tad-doppio esame, qed
tibghat l-atti tal-kawza lura lill-Qorti tal-Magistrati (Malta) bhala
Qorti ta” Gudikatura Kriminali sabiex il-kaz jerga’ jinstema’ u jigi
dec¢iz mill-gdid skont il-ligi.

Onor. Dr. Neville Camilleri
Imhallef

Alexia Attard
Deputat Registratur



